
Pwyllgor Addysg a Dysgu gydol Oes                               
 
13 Mawrth 2003 
 
Datblygu Proffesiynol Parhaus (DPP) i Athrawon 
 
 
Diben 
 
Mae'r papur hwn yn gofyn am farn y Pwyllgor ar y ddogfen ymgynghori 
“Datblygiad Proffesiynol Parhaus i Athrawon: y ffordd ymlaen (DPP)" a gaiff ei 
dosbarthu gan Lywodraeth Cynulliad Cymru i ystod eang o sefydliadau ym maes 
addysg ar 20 Mawrth 2003. Ceir copi o ddrafft terfynol y ddogfen ymgynghori, 
mewn fformat Word, yn Atodiad A. 
 
Crynodeb 
 
Mae'r papur hwn yn ymdrin â: 
 
• cefndir y ddogfen ymgynghori; 
• materion allweddol y mae'r ddogfen ymgynghori yn eu trafod; ac 
• mae'n gwahodd sylwadau'r Pwyllgor ar y ddogfen ymgynghori. 
 
Amserlen  
 
Mae'r cyfnod ymgynghori yn dod i ben ar 8 Mai 2003. Os hoffai'r Aelodau gael 
mwy o amser i ystyried eu hymateb i'r ddogfen ymgynghori, yna dylent roi eu 
sylwadau i Glerc y Pwyllgor erbyn y dyddiad hwnnw. 
 
Cefndir 
 
Ym mis Mai 2002 cyflwynodd Cyngor Addysgu Cyffredinol Cymru bapur i 
Lywodraeth Cynulliad Cymru yn rhoi cyngor ar bolisi DPP yng Nghymru, sef 
"Datblygiad Proffesiynol Parhaus: Hawl i Bawb" Cyflwynodd y Cyngor ei bapur 
gerbron aelodau'r Pwyllgor ar 10 Gorffennaf 2002 (ELL 14-02 (p.3)) a 
chymeradwyodd yr aelodau (i) yr egwyddorion cyffredinol a nodwyd yn y papur 
cyngor. Roeddent hefyd (ii) am i'r swyddogion ystyried yn fanylach nifer o 
argymhellion y Cyngor, a byddai gofyn i lawer o'r argymhellion hynny ffurfio rhan o 
strategaeth tymor canol/tymor hir ac yn cael eu datblygu mewn partneriaeth â 
chyrff eraill.  
 
Mae papur y Cyngor ar bolisi yn nodi prif egwyddorion o ran hawliau'r athrawon i 
gael DPP, ac yn cynnig bod Llywodraeth y Cynulliad yn cymeradwyo argymhellion 
y Cyngor ac yn darparu cymorth ariannol priodol er mwyn cyflwyno'r argymhellion 
gam wrth gam yn 2007. Roedd argymhellion allweddol y Cyngor am weld 
lywodraeth Cynulliad Cymru yn: L

 
• cytuno ar ddiffinio DPP fel yr “holl ddysgu ffurfiol ac anffurfiol sy'n galluogi 

athrawon i wella eu harferion”; 
 

• cyflwyno hawl i DPP sy'n canolbwyntio ar yr unigolyn; 

• mabwysiadu ac ariannu hawl i ddatblygiad proffesiynol parhaus o 
ansawdd uchel gydol gyrfa a  

 
• chyflwyno fframwaith DPP sydd wedi ei hariannu ac sy'n canolbwyntio ar 

weithgareddau'r unigolyn, yr ysgol a gweithgareddau'r AALL/cenedlaethol. 
 
Tynnodd y Cyngor sylw at gyfres o faterion a oedd yn ymwneud â gweithredu'r 
rhaglen.  Byddai gofyn mynd i'r afael â hwy er mwyn gwireddu'r egwyddorion 
hawliau. Roedd y materion dan sylw yn cynnwys achredu DPP, datblygu 
partneriaethau rhwng ysgolion, AALlau a Sefydliadau Addysg Uwch, a rôl 
sefydliadau addysg a hyfforddiant cychwynnol athrawon o ran darparu DPP. 
 
Ystyriaeth 
 
Mae'r ddogfen ymgynghori "DPP ar gyfer Athrawon: y ffordd ymlaen" a 
gyflwynwyd gerbron y Pwyllgor Addysg a Dysgu Gydol Oes yn nodi ymateb 
Llywodraeth y Cynulliad i'r papur cyngor ar bolisi gan Gyngor Addysgu 
Cyffredinol Cymru. Prif fyrdwn y ddogfen ymgynghori yw na ddylid rhwystro 
athrawon rhag manteisio ar gyfleoedd DPP os ydynt am wneud hynny, ac y dylai 
DPP fod yn rhan greiddiol o'r trefniadau rheoli perfformiad newydd a gyflwynodd 
Llywodraeth y Cynulliad yn ddiweddar. Mae yna gydnabyddiaeth bod DPP yn 
ganolog i'r gwaith o godi safonau a gwneud dysgu yn yrfa mwy deniadol, a'i fod 
yn anelu at annog athrawon i fod yn ymarferwyr myfyrgar ac i lywio eu datblygiad 
proffesiynol parhaus eu hunain.   
 
Dyma'r prif faterion a amlinellir yn y ddogfen ymgynghori: 
 
• hawl -  mae Llywodraeth y Cynulliad yn ymrwymo i ddarparu modd i holl 

athrawon Cymru ymgymryd â DPP, ac y bydd yn darparu cyllid fel sy'n 
briodol, ond mae'n argymell na ddylid nodi nifer benodol o ddyddiau ar gyfer 
DPP na phennu lefel benodol o gyllid ar gyfer bob athro; 

  
• darparu DPP sy'n canolbwyntio ar yr unigolyn– mae Llywodraeth y 

Cynulliad yn bwriadu sicrhau y rhoddir sail barhaol ar gyfer darparu DPP sy'n 
canolbwyntio ar yr unigolyn, ac y dylid ei ariannu a'i ddarparu trwy Gyngor 
Addysgu Cyffredinol Cymru; 

 
• gwerthuso – mae Llywodraeth y Cynulliad yn cynnig mai Cyngor Addysgu 

Cyffredinol Cymru, fel y corff sy'n gyfrifol am ariannu a darparu DPP sy'n 
canolbwyntio ar yr unigolyn yng Nghymru, ddylai fod yn gyfrifol am fonitro a 
gwerthuso'r rhaglen. Er mwyn gwerthuso effaith y rhaglen yn yr ystafell 
ddosbarth, cynigir bod Estyn yn cynnal gwerthusiad ar wahân fel rhan o'r 
rhaglen waith dreigl. 

 
• fframwaith o safonau proffesiynol  – mae Llywodraeth y Cynulliad yn 

bwriadu gwahodd Cyngor Addysgu Cyffredinol Cymru i gymryd yr awenau yn 
y gwaith o gynnal arolwg o'r safonau proffesiynol sydd yn bodoli eisoes a'r 
rhai sydd yn cael eu datblygu yng Nghymru. Byddai’r Cyngor yn archwilio'r 
achos am ddatblygu safonau ychwanegol (anstatudol) ac yn awgrymu sut y 
gallent eu hymgorffori mewn fframwaith proffesiynol cydlynol. Cynigir hefyd 

bod y Cyngor yn arwain trafodaethau ar sut y gall y safonau hyn (sy'n 
gysylltiedig â chofnodion DPP) gael eu cydnabod ar sail broffesiynol a chyson 
ledled Cymru. 

 
Mae’r ddogfen ymgynghori yn cydnabod y gwaith da a wneir eisoes ym maes 
DPP gan yr AALl, ysgolion a'r undebau athrawon. Mae hefyd yn ceisio gosod y 
ddarpariaeth DPP sy’n canolbwyntio ar yr unigolyn ynghanol y ddarpariaeth 
gyfredol. Mae’n gweld y cyfleoedd hyn i gyd fel rhan hanfodol o’r continiwm 
datblygiad proffesiynol o'r cychwyn cyntaf un ac o’r lefel Datblygu'r Blynyddoedd 
Cynnar, hyd at lefel y grŵ p arwain a'r penaethiaid.  
 
Goblygiadau Ariannol 

 
Mae Llywodraeth y Cynulliad yn darparu £5 miliwn (o Hyblygrwydd Diwedd y 
flwyddyn) yn 2002-03 i'r Cyngor Addysgu Cyffredinol weinyddu ystod o 
brosiectau peilot DPP sy'n canolbwyntio ar yr unigolyn ar gyfer athrawon.  Bydd y 
cyngor yn gwneud y gwaith hwn ar ran Llywodraeth y Cynulliad. Cynhelir y 
rhaglen ar y lefel hon yn 2003-04. Roedd y Gyllideb Derfynol ar gyfer 2002-03 yn 
cynnwys £3.5 miliwn a £12.0 miliwn ar gyfer 2004-05 a 2005-06 yn olynol er 
mwyn i Gyngor Addysgu Cyffredinol Cymru barhau i ddarparu DPP yng 
Nghymru. Yn y blynyddoedd hynny bydd unrhyw wariant DPP yn cael ei 
ymgorffori yn y cynlluniau hyn. 
 
Camau i'w Cymryd gan y Pwyllgor 
 
Estynnir gwahoddiad i aelodau'r Pwyllgor Addysg a Dysgu Gydol Oes gyflwyno 
eu sylwadau ar y materion a drafodir yn y ddogfen ymgynghori. 
 
 
 
 
 
 
Jane Davidson AC 
Gweinidog Addysg a Dysgu Gydol Oes  
 
 
 
 
 
Cyswllt: 
Sue Lovell, Yr Is-adran Addysgu ac Arweinyddiaeth, Ffôn 029 2082 6119 

                                                                                                        ATODIAD A    
Drafft olaf  
Teitl y ddogfen: Datblygiad Proffesiynol Parhaus (DPP) i 

athrawon: y ffordd ymlaen 
  
Y gynulleidfa: Sampl 10% o ysgolion; cyrff proffesiynol; 

AALlau, cyrff esgobaethol; undebau athrawon; 
ELWa; Estyn; cyrff busnes; Cyngor Addysgu 
Cyffredinol Cymru; sefydliadau AB. 

  
Trosolwg: Mae'r ddogfen ymgynghori hon yn amlinellu 

cynigion ar gyfer datblygiad proffesiynol 
parhaus athrawon. 

  
Y gweithredu sy'n ofynnol Y dyddiad cau o ran cyflwyno sylwadau ar yr 

ymgynghoriad hwn yw 8 Mai 2003. 
  
Gwybodaeth bellach: Gellir cael gwybodaeth bellach am yr 

ymgynghoriad hwn oddi wrth: - 
 
Samantha Davies 
Yr Adran Addysgu ac Arweinyddiaeth 
Llywodraeth Cynulliad Cymru 
Parc Cathays 
Caerdydd 
CF10 3NQ 
 
Ffôn :   029 2082 3138 
Ffacs :   029 2082 6119 
e-bost : samantha.davies@wales.gsi.gov.uk    
 
Mae'r ddogfen ymgynghori hon ar gael hefyd ar 
y Rhyngrwyd: www.learning.wales.gov.uk  

  
Copïau pellach: Megis uchod 
  
Dogfennau cysylltiol: Dogfen Cyngor Addysgu Cyffredinol Cymru o dan 

y teitl Datblygiad Proffesiynol Parhaus: Hawl i 
Bawb (Ebrill 2002).  
 
 
 
Ar gael hefyd ar wefan Cyngor Cyngor Addysgu 
Cyffredinol Cymru www.gtcw.org.uk 

Crynodeb 
 
Mae proffil datblygiad proffesiynol parhaus athrawon wedi cynyddu'n fawr 
dros y degawd diwethaf ac mae'n cael ei ystyried yn ganolog erbyn hyn er 
mwyn codi safonau a gwneud dysgu yn broffesiwn mwy deniadol.  Gall 
Datblygiad Parhaus amrywio o’r hyn sy’n berthnasol i gam penodol mewn 
gyrfa, trwy gynlluniau yn yr ysgol mewn ymateb i anghenion yr ysgol, ac 
ymlaen i ddatblygiad sy’n diwallu gofynion unigol yr athro ei hun.  
 
 
Mae codi safonau proffesiynol a lefelau cyflawniadau disgyblion yn 
flaenoriaeth uchel i Lywodraeth Cynulliad Cymru ac mae wedi ymrwymo i 
ddenu a chadw athrawon o safon uchel. Ond, mewn byd sy'n newid mor 
gyflym yn yr oes wybodaeth, mae'n bwysicach nag erioed fod pob athro ac 
athrawes yn ddysgwr gydol oes, a'u bod yn cydweithio er mwyn gwella eu 
hymarfer a'u canlyniadau gyda myfyrwyr yn barhaus. Ein gweledigaeth ni yw 
y dylai athro pob plentyn gael cymorth i ddatblygu'r wybodaeth a'r sgiliau 
newydd sy'n ofynnol byth a hefyd er mwyn gwella canlyniadau'r disgyblion yn 
barhaus. Mae'r cynigion a nodir yn y ddogfen hon yn adlewyrchu ymrwymiad 
y Cynulliad i gryfhau sgiliau, gwybodaeth bwnc a phroffesiynoldeb athrawon 
drwy gydol eu gyrfaoedd – i gynyddu eu statws a gwella morâl.  
 
Daw'r cyfnod ymgynghori i ben ar 8 Mai 2003. 
 
Gallwch ymateb drwy lenwi'r ffurflen ymateb sydd wedi'i chynnwys yn y 
ddogfen ymgynghori a'i hanfon at: 
 
Samantha Davies 
Yr Adran Addysgu ac Arweinyddiaeth 
Llywodraeth Cynulliad Cymru 
Parc Cathays 
Caerdydd 
CF10 3NQ 
 
Mae modd hefyd llenwi ffurflen ymateb electronig ar wefan Llywodraeth 
Cynulliad Cymru o dan www.learning.wales.gov.uk 
 
Dylid nodi y bydd yr ymatebion i'r ymgynghoriad yn cael eu cyhoeddi. Fel 
arfer, mae enw a chyfeiriad (neu ran o gyfeiriad) yr awdur yn cael eu 
cyhoeddi ynghyd â'r ymatebion. Os nad ydych am gael eich enwi fel 
awdur eich ymateb dylech nodi hynny'n benodol yn eich ymateb. 

Rhagymadrodd 
Ym mis Mai 2002, cyflwynodd Cyngor Addysgu Cyffredinol Cymru (y 
Cyngor) bapur cyngor polisi i Lywodraeth Cynulliad Cymru ar Ddatblygiad 
Proffesiynol Parhaus (DPP) yng Nghymru o dan y teitl  “Datblygiad 
Proffesiynol Parhaus: Hawl i Bawb”. Mae Llywodraeth y Cynulliad yn 
cefnogi'r egwyddorion cyffredinol a nodwyd ym mhapur cynghori'r Cyngor. 
Mae'r ddogfen ymgynghori hon yn adeiladu ar y cyngor hwnnw ac yn nodi 
ffordd ymlaen i ddatblygu ffurf DPP yng Nghymru i'r dyfodol.  
 
Mae DPP yn ganolog i strategaeth Llywodraeth y Cynulliad i godi safonau 
proffesiynol a thrwy hynny i godi lefel cyflawniadau disgyblion. Mae gan 
Lywodraeth y Cynulliad ymrwymiad cryf felly i atgyfnerthu datblygiad 
proffesiynol parhaus athrawon ac yn arbennig i sicrhau ei fod yn cael ei 
deilwrio i anghenion athrawon unigol ac anghenion yr ysgolion y maent yn 
gweithio ynddynt.  
 

Rhaid i ni gydnabod na all unrhyw weithiwr proffesiynol fforddio aros yn ei 
unfan ac mae datblygiad parhaus yn hanfodol os yw safonau i gael eu 
cynnal a'u gwella.  Mae'r Cynulliad yn awyddus i feithrin amgylchedd sy'n 
annog athrawon i ddod yn ymarferwyr sy'n pwyso a mesur ac i fod yn 
gyfrifol am eu datblygiad proffesiynol parhaus eu hunain. 

Nodi anghenion Datblygiad Proffesiynol Parhaus  

Mae rheoli perfformiad yn cynnig asesiad rheolaidd o'u perfformiad i 
athrawon a chyfle iawn i gael trafodaeth broffesiynol gyda'u 
harweinydd tîm am eu gwaith ac am eu datblygiad proffesiynol.  
Amcanion y system rheoli perfformiad yw: 

sicrhau bod polisïau a gweithdrefnau rheoli perfformiad ar waith 
ym mhob ysgol, sy’n gyson o ran eu dulliau; 
darparu gweithdrefn gliriach ar gyfer asesu perfformiad athrawon 
mewn perthynas â blaenoriaethau ac amcanion y cytunwyd arnynt, 
a dylai hyn helpu athrawon i wella’u heffeithiolrwydd; a 
helpu i sicrhau y clustnodir anghenion hyfforddiant a datblygiad 
proffesiynol, ac y cymerir camau i’w diwallu, a hynny’n gyson ac yn 
rheolaidd.  

 

Cred Llywodraeth y Cynulliad fod yn rhaid gwreiddio’r gydnabyddiaeth 
o anghenion DPP athrawon yn gadarn yn y trefniadau rheoli perfformiad 
newydd sydd wedi cael eu cyflwyno eleni.  

Datblygiad Parhaus  
 
Yn y ddogfen ragarweiniol ‘Y Wlad sy'n Dysgu’, nodwyd ein bwriad i 
ddarparu fframwaith arbennig o ddatblygiad parhaus i athrawon a 
‘Wnaethpwyd yng Nghymru’. Rhaid i'r fframwaith hwn gael ei seilio ar 

dystiolaeth, rhaid fod iddo gefnogaeth yn lleol a'i fod yn gallu denu 
cydnabyddiaeth ryngwladol. Rhaid iddo ddarparu cyfleoedd i bob athro, 
ym mhob cam o'i yrfa, o'i swydd gyntaf i'w swydd olaf.  
 
Mae'r broses honno wedi dechrau yn barod: caiff blwyddyn sefydlu 
statudol eu chyflyno o fis Medi 2003 i bob athro newydd, ynghyd â safonau 
sefydlu newydd.  Mae fframwaith Datblygiad Proffesiynol Cynnar ar gyfer 
ail a thrydedd flwyddyn gyrfa athro yn cael ei ddatblygu, ac mae yna 
raglenni sydd wedi hen ennill eu plwyf i hyfforddi penaethiaid a dirprwyon 
a'r rhai sydd yn y grwp arwain.  
 
Bydd Llywodraeth y Cynulliad yn trafod gyda'i phartneriaid 
gynlluniau i lunio fframwaith safonau proffesiynol i athrawon 
dosbarth.  Bydd hyn yn adeiladu ar y safonau sefydlu sydd newydd eu 
datblygu a'r fframwaith Datblygiad Proffesiynol Cynnar gan greu 
sylfaen a fydd yn fodd i ddynodi cymwyseddau a'r hyn a ddisgwylir 
gan athrawon wrth iddynt gamu ymlaen ymhellach drwy eu gyrfa.  
Gallai'r dilyniant hwnnw yn y pen draw arwain at uwch swyddi rheoli, 
ond dylai hefyd gydnabod a dathlu'r arferion gorau a welir yn yr 
ystafell ddosbarth. 
 
 
Cynnwys a chwmpas 
 
Mae llawer o waith da ar DPP yn cael ei wneud eisoes gan AALlau, ysgolion 
ac undebau athrawon ac maent i gyd yn cynnig amrywiaeth o gyfleoedd 
datblygu proffesiynol. Mae angen i hyn barhau os yw athrawon i allu 
manteisio ar DPP o safon uchel.  
 
Gall Datblygiad Proffesiynol olygu cymryd rhan mewn cynllun hyfforddiant 
cenedlaethol, neu ymgymryd â hyfforddiant mewn cam penodol yn ystod 
gyrfa.   Neu gall athro fod yn gweithio tuag at anghenion ei ysgol ei hun – 
yng Nghymru neilltuir pum diwrnod at y diben hwn – neu ddiwallu ei 
anghenion a’i ddiddordebau unigol ei hun.   
 
Credwn y dylai fod amrywiaeth eang o gyfleoedd datblygu ar gael i 
athrawon ac na ddylai DPP gael ei weld fel mater o fynychu cyrsiau 
ffurfiol, na'i gyfyngu i hynny.  Bydd yna le i rywfaint o hyfforddiant 
ffurfiol, wrth gwrs, ond dylai hynny ddigwydd ochr yn ochr ag amser sydd 
wedi'i neilltuo er mwyn pwyso a mesur ac astudio ac arsylwi ar yr arferion 
gorau.  Un elfen allweddol fydd hyfforddiant wrth eich gwaith a datblygu 
a fydd yn digwydd yn yr ysgol ac o fewn y diwrnod gwaith arferol a thrwy 
gysylltiadau ag athrawon eraill a rhwydweithiau o athrawon.   
 
Mae Llywodraeth y Cynulliad yn awyddus i ddatblygu ffyrdd o ganfod 
yr arferion gorau a'u lledaenu ac mae'n credu bod datblygu 
cysylltiadau a rhwydweithiau o'r fath yn ffordd bwysig o godi 
safonau. 

Yn ddiamheuaeth, bydd effaith y cyfleoedd datblygu proffesiynol cynyddol 
ynghyd â'r trefniadau rheoli perfformiad newydd; y flwyddyn sefydlu 
statudol o fis Medi 2003 a Datblygiad Proffesiynol Cynnar ym mlynyddoedd 
dau a thri; yn creu mwy o angen am well sgiliau hyfforddi a mentora 
ymysg uwch gydweithwyr ac arweinwyr tîm.   
 
Mae angen felly i ni ddatblygu arferion mentora o fewn y proffesiwn a 
chanfod ffyrdd newydd o drosglwyddo'r sgiliau a ddysgwyd gan 
athrawon profiadol a'r athrawon gorau, a hynny o fewn a rhwng 
ysgolion yn ogystal ag annog rhagor o rwydweithio rhwng athrawon.   
 
Hawl 
 
Credwn bod DPP yn ddull allweddol o wella safonau yn yr ystafell 
ddosbarth; y dylai fod ar gael i bob athro cofrestredig sy'n gweithio yn y 
sector a gynhelir ac mewn ysgolion arbennig nas cynhelir; ac y dylai fod ar 
gael i bob athro ac athrawes boed hwy'n amser llawn, yn rhan-amser ac yn 
cynnwys y rheini sy'n cynnig gwasanaeth llanw.   
 
Ni ddylai unrhyw athro gael ei rwystro rhag manteisio ar gyfleodd DPP 
priodol os yw'n dymuno gwneud hynny.  Nid yw Llywodraeth y Cynulliad yn 
cefnogi'r egwyddor y dylai fod gofyn i athrawon ymgymryd â nifer 
penodedig o ddiwrnodau o DPP bob blwyddyn. Byddai cam o'r fath yn 
golygu bod angen newid amodau gwaith nad ydynt wedi'u datganoli i'r 
Cynulliad a byddent beth bynnag yn dileu'r union hyblygrwydd yr ydym am 
ei gyflwyno. Mae anghenion athrawon yn amrywio mewn llawer o ffyrdd a 
rhaid i natur a dulliau cyflwyno DPP fod yn hyblyg er mwyn ateb yr 
anghenion hynny. Yn yr un modd, nid yw'r Cynulliad yn bwriadu darparu 
hawl benodedig i gyllid i bob athro bob blwyddyn er mwyn cefnogi DPP 
sy'n canolbwyntio ar yr unigolyn. Ar adeg pan ydym yn ceisio lleihau'r 
baich biwrocrataidd rydym yn argyhoeddedig y byddai'n rhaid wrth 
ymdrech weinyddol sylweddol i gynnal system o'r fath ac ni fyddai o 
reidrwydd yn cynrychioli gwerth da am yr arian. 
  
Mae'r Cynulliad eisoes yn darparu cyllid sylweddol ar gyfer DPP drwy, er 
enghraifft, y rhaglen Grantiau Cynnal Addysg a Hyfforddiant (GCAH) i 
gynnal y rhaglenni Sefydlu a Datblygiad Proffesiynol Cynnar a'r Rhaglen 
Genedlaethol Datblygu Prifathrawiaeth. Mae'r Cynulliad hefyd yn darparu 
£5 miliwn yn 2002-03 i'r Cyngor i weinyddu prosiectau peilot DPP.  Ar gyfer 
2003-04 byddwn yn disgwyl eto i Gyngor Addysgu Cyffredinol Cymru 
weinyddu a darganfod cynlluniau Datblygiad Proffesiynol Parhaus peilot ac 
rydym wedi sicrhau y bydd modd cynnal y ddarpariaeth ar yr un lefel. 
Cafodd dros 7,000 o athrawon gyllid i ymgymryd â DPP sy'n ateb eu 
hanghenion unigol eleni.  
 
Mae'r Cynulliad yn bwriadu gwneud y cyllid ar gyfer DPP sy'n 
canolbwyntio ar yr unigolyn yn gyllid mwy parhaol.   Mae'r Cynulliad 
eisoes wedi nodi dros £18 miliwn yn ei gyllideb dros y tair blynedd nesaf i'r 
perwyl hwn.   

Mecanwaith cyflwyno 
 
Gwyddom fod llawer o athrawon, ysgolion ac awdurdodau addysg lleol 
eisoes wedi ymrwymo i DPP a bod mecanwaith wedi'i sefydlu i gyflwyno ac 
ariannu DPP yng Nghymru.  Gwyddom hefyd y gall DPP ddigwydd drwy 
lawer o ffurfiau gwahanol ac y gall amrywio o weithgareddau yn yr ystafell 
ddosbarth i ymgymryd â phrosiect ymchwil manwl. Yn draddodiadol, fodd 
bynnag, cafodd cyllid ei ddefnyddio i gynnal datblygiad proffesiynol 
cenedlaethol neu o fewn AALlau neu i ateb blaenoriaethau ysgolion eu 
hunain. Mae'r prosiectau DPP peilot a fu'n cael eu gweinyddu er mis Medi 
2001 gan Gyngor Addysgu Cyffredinol Cymru ar ran Llywodraeth y 
Cynulliad hefyd, am y tro cyntaf, yn darparu cyfleoedd i athrawon ateb eu 
hanghenion datblygu proffesiynol unigol hwy.  
 
Mae'n amlwg o'r dystiolaeth a gyflwynwyd gan y Cyngor fod y ddarpariaeth 
DPP yng Nghymru – cyn prosiectau peilot Cyngor Addysgu Cyffredinol 
Cymru - yn amrywio o ardal i ardal, ac er bod arferion da mewn llawer 
rhan o Gymru roedd ffocws y ddarpariaeth yn amrywio mewn gwahanol 
ysgolion ac AALlau.  Ar wahân i'r prosiectau peilot, prin yw'r cyfleoedd i 
athrawon fanteisio ar weithgareddau datblygu proffesiynol sy'n ateb 
anghenion unigol yr athrawon eu hunain, fel y'u dynodwyd.  
 
Rydym yn bwriadu sicrhau cydbwysedd priodol rhwng y cyllid sydd ar 
gael i gefnogi blaenoriaethau cenedlaethol, blaenoriaethau ysgolion a 
blaenoriaethau unigolion.  
 
Sut dylid cyflwyno DPP unigol? 
 
Mae Cyngor Addysgu Cyffredinol Cymru wedi bod yn treialu prosiectau DPP 
sy'n canolbwyntio ar yr unigolyn er Medi 2001 ar ran Llywodraeth Cynulliad 
Cymru. Am y tro cyntaf, mae'r cynlluniau peilot wedi rhoi'r cyfle i 
athrawon nodi eu hanghenion datblygu proffesiynol eu hunain a chawsant 
eu defnyddio i gefnogi amrywiaeth o gyfleoedd datblygu o ansawdd uchel 
megis bwrsariaethau datblygu proffesiynol; ymweliadau a chynlluniau 
cyfnewid, dramor ac yn y DU; ysgoloriaethau ymchwil; a chyfnodau 
sabothol.  
 
Mae'r ymateb a gafwyd i'r cynlluniau peilot oddi wrth athrawon ac eraill 
ym maes addysg wedi bod yn gadarnhaol iawn a hyd yma mae dros 7,000 o 
athrawon wedi elwa o'r rhaglen. 
 
Comisiynydd y Cyngor werthusiad annibynnol o Gam I y cynlluniau peilot 
ac fe'i cynhaliwyd gan bartneriaeth Athrofa Prifysgol Cymru Caerdydd/y 
Cynllun Darparu Lleoliadau ym Mehefin 2002.  Y neges allweddol a ddaeth 
allan o'r adroddiad oedd fod y prosiectau peilot wedi bod yn “llwyddiant 
ysgubol yn datblygu sgiliau proffesiynol, gwybodaeth a dealltwriaeth 
athrawon ac yn ysgogi eu brwdfrydedd a'u symbyliad." 
Er bod angen gwerthuso'r cynlluniau peilot ymhellach, mae'n amlwg eisoes 
fod athrawon yn gwerthfawrogi'r cyfle i gael rheoli eu hanghenion 
hyfforddi a datblygu hwy eu hunain yn ychwanegol at hyfforddiant 

ELL 04-03(p.1) 10



ELL 04-03(p.1) 
  

cenedlaethol, hyfforddiant AALl neu hyfforddiant sy'n canolbwyntio ar yr 
ysgol.  
 
O ystyried llwyddiant y cynlluniau peilot rydym yn bwriadu gwneud y 
ddarpariaeth DPP sy'n canolbwyntio ar yr unigolyn yn un fwy parhaol. 
Nid disodli'r ddarpariaeth bresennol yw ein nod ond adeiladu arni a hybu'r 
arferion da sy'n bodoli eisoes.  
 
 
Rydym wedi ystyried nifer o opsiynau i weld pa un yw'r ffordd orau o 
sicrhau bod athrawon yn gallu manteisio'n uniongyrchol ar gyllid ar gyfer 
eu DPP eu hunain.  Daethom i'r casgliad mai'r ffordd fwyaf effeithiol o 
gyflawni hyn yw drwy barhau i gynnig DPP sy’n canolbwyntio ar 
unigolion drwy gyfrwng un sefydliad, yn yr un ffordd ag y mae'r 
cynlluniau peilot presennol wedi cael eu gweithredu gan Gyngor 
Addysgu Cyffredinol Cymru. Rydym yn bwriadu iddo barhau trwy 
Gyngor Addysgu Cyffredinol Cymru. Bydd i'r dull hwn y fantais 
ychwanegol o sicrhau, i'r dyfodol, fod pob athro ledled Cymru yn dal i allu 
manteisio ar DPP o ansawdd dda.  Byddai'r Cyngor yn gyfrifol hefyd am 
hyrwyddo datblygiad mentora a hyrwyddo'r arferion gorau i fod 
ynsylfaen i ddatblygiad proffesiynol athrawon yng Nghymru. 
 
Gwerthuso 
 
Er mwyn gallu olrhain effaith datblygiad proffesiynol athrawon ar addysgu 
ac ar ddysgu disgyblion, mae'n holl-bwysig fod cyfleoedd datblygu 
proffesiynol yn cael eu gwerthuso ac y gwneir ymchwil o ansawdd dda 
iddynt.  
 
Bydd y prosiectau DPP peilot sy'n cael eu gweinyddu gan y Cyngor ar hyn o 
bryd yn parhau i gael eu gwerthuso'n annibynnol ac mae Estyn wrthi ar hyn 
o bryd yn adolygu pa mor effeithiol yw'r prosiectau peilot o ran codi 
safonau yn yr ystafell ddosbarth.  
 
Ar gyfer y dyfodol, rydym yn awgrymu y bydd dyletswydd ar Gyngor 
Addysgu Cyffredinol Cymru, gan mai ef fydd yn gyfrifol am gyflwyno 
DPP sy'n canolbwyntio ar yr unigolyn yng Nghymru, i fonitro a 
gwerthuso'r rhaglen ac y byddwn yn gofyn i Estyn werthuso'r effaith 
yn yr ystafell ddosbarth fel rhai o'i raglen waith dreigl.    
 
Materion i'w hystyried ymhellach 
 
Mae'r Cynulliad yn cydnabod bod yna nifer o faterion eraill y mae angen 
rhoi sylw iddynt yn y blynyddoedd nesaf megis cofnodi ac achredu DPP, a 
rôl TGCh ac e-ddysgu i gynyddu'r cyfleoedd  i sicrhau bod DPP ar gael yn 
fwy eang i athrawon. 

hyn ymhellach yng nghyd-destun ei chynlluniau i ddatblygu 
fframwaith safonau proffesiynol i athrawon.  
 
Eich barn a'ch syniadau chi 
 
Wrth ddatblygu ein cynigion, rydym wedi ystyried y gwaith sydd wedi'i 
wneud gan gyrff megis Cyngor Addysgu Cyffredinol Cymru ac adrannau 
eraill o lywodraeth y DU. Byddem, fodd bynnag, yn croesawu eich 
barn a'ch syniadau chi am yr agweddau penodol sydd wedi'u nodi yn y 
ddogfen ymgynghori hon, ac agweddau mwy cyffredinol.   Llenwch y 
ffurflen ymateb sydd ynghlwm wrth y ddogfen hon neu ebostiwch 
samantha.davies@wales.gsi.gov.uk   

